


ԱՄՓՈՓԱԹԵՐԹ  
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2026 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2025 ԹՎԱԿԱՆԻ ԴԵԿՏԵՄԲԵՐԻ 25-Ի N 1910-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ
	                       
                                ՀՀ ֆինանսների նախարարություն
	29.04.2026 թ.

	
	N 01/34-3/11498-2026


	Նախագծով առաջարկվում է ՀՀ 2026 թվականի պետական բյուջեով ՀՀ կրթության, գիտության, մշակույթի և սպորտի նախարարությանը (այսուհետ՝ Նախարարություն) նախատեսված հատկացումների շրջանակներում կատարել ծախսերի վերաբաշխում 242.0 մլն դրամի չափով՝ «Արամ Խաչատրյան» համերգասրահում տեղադրված «Rieger-Kloss» երգեհոնի ընթացիկ վերանորոգում իրականացնելու նպատակով: 

Վերոգրյալի կապակցությամբ հարկ է նշել, որ Նախագծով բարձրացված հարցը  Նախարարության կողմից չի ներկայացվել 2026 թվականի բյուջետային հայտով և այն չի ներառվել բյուջեի լրացուցիչ ծախսերի առաջնահերթությունների հավելվածում (հավելված 6):


   Նախագծի հիմնավորմամբ նշված է, որ երգեհոնի ընթացիկ վերանորոգման աշխատանքների ընդհանուր ծախսերը կկազմեն 588.4 մլն դրամ, որից՝ 346.4 մլն դրամը նախատեսվում է իրականացնել 2027 թվականին:
Ելնելով վերոգրյալից՝ Նախագծով նախատեսվող հարցը ՀՀ կառավարությունում քննարկումների արդյունքներով առաջնահերթ և հրատապ համարվելու պարագայում, առաջարկում ենք 2027 թվականին անհրաժեշտ ծախսերը նույնպես իրականացնել Նախարարությանը նախատեսվելիք ընդհանուր հատկացումների շրջանակներում։

    Միաժամանակ, Նախագծի հիմնավորման համաձայն՝ «Հայաստանի ազգային ֆիլհարմոնիկ նվագախումբ» ՊՈԱԿ-ի    կողմից նախատեսվում է «Արամ Խաչատրյան» համերգասրահի երգեհոնի վերանորոգման աշխատանքները ձեռք բերել ավստրիական «Ռիգեր-Օրգելբաու» ԳՄԲՀ ընկերությունից՝ հաշվի առնելով տվյալ ոլորտում վերջինիս փորձը և կատարած աշխատանքները:
   Այս կապակցությամբ հայտնում ենք, որ «Գնումների մասին» օրենքի 23-րդ հոդվածի 1-ին մասի 1-ին կետով սահմանված են մեկ անձից գնումների կատարման երկու պայման.
- հեղինակային և հարակից իրավունքներով պայմանավորված գնում,
- հատուկ կամ բացառիկ իրավունքով պայմանավորված գնում:
    Նկատի ունենալով, որ փաստաթղթում որոշակիացված չէ, թե որ պայմանն է նախատեսվում կիրառել՝ առաջարկում ենք Նախագծի հիմնավորմամբ բացահայտել մեկ անձից գնման ձևի ընտրության վերաբերյալ կարգավորումները:





















Բացի այդ, Նախագծի վերաբերյալ ունենք խմբագրական բնույթի հետևյալ դիտարկումը.
- Նախագծի հավելված 8-ում 37311320-1 և 37311580-1 ԳՄԱ կոդերով գնման առարկաների տողերում «Միավորի գինը» սյունակում տվյալներն անհրաժեշտ է լրացնել «դրական» նշանով:

	 
	







Նախագծով բարձրացված հարցը Նախարարության կողմից չի ներկայացվել 2026 թվականի բյուջետային հայտով, քանի որ «Ռիգեր-Օրգելբաու»  ընկերության հետ երգեհոնի տեխնիկական վիճակի ուսումնասիրությունը, բանակցությունները և մասնագիտական քննարկումներն ավարտվել են 2026 թվականի բյուջեն հաստատվելուց հետո:




Երգեհոնի ընթացիկ վերանորոգման աշխատանքների համար 2027-2029 ՄԺԾԾ-ով ներկայացվել է հայտ՝ որն առաջարկվում  է ներառել   2027 թվականի բյուջեում:





  Մասնագիտական ուսումնասիրությունների և խորհրդակցությունների արդյունքում նպատակահարմար և հիմնավորված է համարվել վերականգնման աշխատանքները վստահել ավստրիական հեղինակավոր «Rieger Orgelbau» GmbH ընկերությանը, որը հանդիսանում է համերգասրահում տեղադրված երգեհոնի մայր գործարանը։ Հատկանշական է, որ երգեհոնը 1970 թվականին պատրաստվել և տեղադրվել է հենց «Rieger-Kloss» ընկերության՝ այժմ արդեն չգործող Չեխոսլովակիայի մասնաճյուղի կողմից, մինչդեռ մայր ընկերությունը՝ «Rieger Orgelbau»-ն, մինչ օրս շարունակում է իր գործունեությունը՝ պահպանելով տվյալ գործիքի տեխնիկական, ինժեներական և ակուստիկ մասնագիտական ժառանգությունը։
Ուստի երգեհոնի վերականգնման աշխատանքները «Rieger Orgelbau» GmbH ընկերությանը վստահելը պայմանավորված է ոչ միայն նրա միջազգային հեղինակությամբ և բազմամյա փորձով, այլև այն հանգամանքով, որ հենց այս ընկերությունն է հանդիսանում համերգասրահի պատմական երգեհոնի սկզբնաղբյուր ստեղծող գործարանը՝ լավագույնս տիրապետելով գործիքի կառուցվածքային և հնչյունային առանձնահատկություններին։
Գնման ձևի ընտրությունը կարգավորվում է 2017 թվականի մայիսի 4-ի Հայաստանի Հանրապետության կառավարության N 526-Ն որոշմամբ հաստատված «Գնումների գործընթացի կազմակերպման» կարգի 23-րդ կետի 4-րդ ենթակետի «15. գնման առարկան արտադրած կամ վերջինիս միակ ներկայացուցիչը հանդիսացող անձից գնման առարկայի տեխնիկական սպասարկման ծառայությունների, այդ թվում՝ սպասարկման համար անհրաժեշտ պարագաների ձեռքբերում» և  «15.1. Գնումը պայմանավորված է արդեն իսկ գործող համակարգերի շարունակականության ապահովմամբ` լրացուցիչ ապրանքների (աշխատանքների) ծառայությունների ձեռքբերման արդյունքում կարող են առաջանալ համատեղելիության խնդիրներ» կետերով:



Ընդունվել է, հավելվածը խմբագրվել է

